
				এই পাতাটির মুদ্রণ সংশোধন করা প্রয়োজন। 
- .# o YONo. శలి.గె)?mmar
আর তিন দিনে যাবে অযোধ্যানগর। সকল কহিবে গিয়া পিতার গোচর। বুদ্ধ পিতা ছাড়ি আইলাম দেশান্তরে । এমত দারুণ শোক কিমতে পাসরে | পিতৃসেবা না করিমু থাকিয়া নিকটে। কোথাও না দেখি হেন কোন জনে ঘটে ৷ প্রাণের ভরত ভাই থাকে সে বিদেশে । ভরতে আনিয়া রাজ্য করিবা হরিষে | যত দিন ভরত এ কথা নাহি শুনে ।
তত দিন রবে মাতামহের ভবনে ৷
যতদিন ভরত না করে আগমন ।
ততদিন মহারাঞ্জে করিয়ো সেবন | মায়ের চরণে জানাইবে নমস্কার । আমা হেতু শোক যেন না করেন আর ॥ রাত্ৰি-দিন সেবা যেন করেন পিতার । মোরে পাসরিবে মাতা দেখিয়া সংসার | পরিহার (১) জানাইবে কৈকেয়ী-গোচর। র্তার কিছু দোষ নাই, কৰ্ম্মফল মোর ॥ পিতার চরণে জানাইয়ো সমাচার। অস্থির হইলে তিনি মজিবে সংসার | তুমি হেন মহাপাত্র (২) সুমন্ত্র সারথি । ইষ্ট কুটুম্বের ঠাঞি জানাবে মিনতি।
রামেরে সুমন্ত্ৰ কহে করিয়া ক্ৰন্দন । আর কত দিনে রাম পাব দরশন |
লিবশ হইয়া যায় সুমন্ত্র কন্দিয়া । অতি শীঘ্ৰগতি গেল রথ চালাইয়া ৷ রামায়ণ-রস-কথা কভু না ফুরায়। গাহিলেন কৃত্তিবাস সুমন্ত্ৰ-বিদায়।
[ অযোধ্যাকা
রাম-লক্ষ্মণাদির পর্য্যটন ও জয়ন্ত কাকের চক্ষুবিদ্ধকরণ ।
সুমন্ত্রে বিদায় দিয়া শ্রীরাম চিহ্নিত। মন্ত্রণা করেন সীতা-লক্ষণ সহিত ৷ হেথা হৈতে অযোধ্যা নিকট বড় পথ । এখানে থাকিলে নিতে আসিবে ভরত | সুমন্ত্ৰ কহিলে রাখি শৃঙ্গবের পুরে। শুনিলে ভরত নিতে আসিবে সত্বরে ৷
যাবৎ সুমন্ত্র পাত্র নাহি যায় দেশে । গঙ্গাপার হৈয়া চল যাই বনবাসে। গুহকের প্রতি তবে বলেন শ্রীরাম । চিত্ৰকূট (৩) শৈলে গিয়া করিব বিশ্রাম। দেখিয়া আতঙ্ক হয় গঙ্গার তরঙ্গ । ঝাট পার কর, যেন সত্যে নহে ভঙ্গ ৷ সাত কোটি নৌকা তার গুহক চণ্ডাল। আনিল সোনার নৌকা সোনার কেরাল (৪)। গুহ বলে, করিলাম তরণী সাজন। এক রাত্রি রাম, হেথা বঞ্চ তিন জন ৷ এক রাত্রি থাকি রাম, তোমার সহিত । শ্রীরাম বলেন, মিত্র, এ নহে উচিত। এখানে রহিতে আজি মনে শঙ্কা পায়। ভরত আসিয়া পাছে প্রমাদ ঘটায়। ঝাট পার কর বন্ধু, না হয় বিলম্ব। গুহ বলে, ঝাট পার করিব আরম্ভ | গুহের বাড়ীতে রাম করি অবস্থিতি । বিদায় হইয়া যান চলি শ্ৰীঘগতি ৷ প্রাতঃকালে গুহ নৌকা করিল সাজন। পার হৈয়া কৃলেতে উঠেন তিন জন ৷
S S SMMMS SSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSSS
(১) পরিহার—প্রার্থনা। (২) মহাপাত্ৰ-শ্রেষ্ঠ মন্ত্রী। (৩) চিত্ৰকুট-বুন্দেলখণ্ডের অন্তর্গত বান্দা সহর হইতে ৫ মাইল দক্ষিণ পূৰ্ব্বে এই পৰ্ব্বত অবস্থিত। এখানে রাম-লক্ষ্মণের মূৰ্ত্তি বিশিষ্ট অনেক মন্দির আছে। পৰ্ব্বতের প্রত্যেক দৃশ্যেৰ সহিত রাম-লক্ষ্মণ-সীতার স্মৃতি বিজড়িত। এই পৰ্ব্বতের একাংশ বাল্মীকির আশ্রম বলিয়া প্রসিদ্ধ। একপ্রকার বন্যফল (আতা ) এখানে সীতাদেবীর পুণ্য-স্বতি বহন করিয়া “সীতা ফল” নামে কথিত হয়। (৪) কেরাল—সঁড়ি ।

				 এই পাতা শেষ সম্পাদিত হয়েছে ১৫:২৫টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

